Nafarroako Parlamentuko Mahaiak, 2016ko apirilaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Miguel Nuin Moreno jaunak aurkeztutako gaurkotasun handiko galdera, azken hiru urteotan lan-istripuen kopuruak izandako igoerari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2016ko apirilaren 25ean

Lehendakaria: Ainhoa Aznárez Igarza

GALDERAREN TESTUA

Izquierda-Ezkerrako foru parlamentarien elkarteko José Miguel Nuin Moreno jaunak, Nafarroako Parlamentuko Erregelamenduan ezarritakoaren babesean, gaurkotasun handiko honako galdera hau aurkezten du, Nafarroako Gobernuak apirilaren 28ko Osoko Bilkuran ahoz erantzun dezan:

2014arekin alderatuta, lanaldian zehar gertatutako lan-istripuak % 5,91 ugaritu ziren Nafarroan 2015ean, Enplegu Ministerioaren behin-behineko datuen arabera.

UGT sindikatuak egindako txosten batean jasotzen denez, Nafarroan 2013tik hasita hautsi zen 1.000 biztanle bakoitzeko istripu-kopurua murrizteko joera. 2004tik 2012ra bitartean ratio hori 60,5ekoa izatetik 28,2koa izatera igaro bazen ere, 2013an 28,6ra igo zen; 2014an, 30,4ra; eta 2015ean, 31,5era.

Sindikatuaren arabera, horren arrazoiak dira, besteak beste, enpresek lan-prebentzioan egindako inbertsioa jaistea, 2012ko lan-erreformaren ondorioz negoziazio kolektiboa ahuldu izana eta lan prekarietatea areagotzea.

Horregatik guztiagatik, hauxe jakin nahi dugu:

Nafarroako Gobernuak zer balorazio egiten du lan-istripuen kopuruak azken hiru urteotan izandako igoerari buruz? Zer ekintza jarriko ditu abian lan-istripuen kopurua murrizteko joera berreskuratzeko?

Iruñean, 2016ko apirilaren 25ean

Foru parlamentaria: José Miguel Nuin Moreno

